ZER DIRA BAKEA, JUSTIZIA
ETA INSTITUZIO SENDOAK?

Kontzeptu horiek izugarri aztertuak, aldarrikatuak
eta desiratuak izan dira historian zehar, baina, aldi
berean, alde batera utzita egon dira, oso
zokoratuta askotan. Zer da Justizia? Galdera
sokratikoa! da, Platonek Errepublika lanean jaso
zuena. Greziako lehen filosofoentzat, bertute
guztiak justizian oinarritzen dira, hura baita
bertute unibertsala, eta, bere aldetik, justiziak
ongiaren ideia du oinarri, zeina munduaren
harmonia baita. FErromako garai Kklasikoan,
Ulpiano legelariak honela definitu zuen justizia:

bakoitzari berea emateko betiereko borondate

etengabea. San Tomas Akinokoak bat egin zuen

! NELSON, L., Die Sokratische Methode, Vetlag Offentliches
Leben, 1929.

Ulpianoren justizia-ideia horrekin?. Izan ere,

Akinokoak eman zion teoria juridikoaren forma

iusnaturalismoari. Tomas Akinokoarentzat
(iusnaturalismo klasikoa), eskubide naturalak
justizia-jarraibide  batzuk ematen  dizkie
gizabanakoei, elkarbizitzeko aukera ematen
dietena (promesak bete beharra; pertsonen bizia
ez Kkaltetzea; elkarbizitza-ordena bat eraiki
beharra, betiere askatasuna eta berdintasuna
oinarri hartuta...). Locke-rentzat (iusnaturalismo
modernoa), berriz, eskubide naturalek kontu
komunen antolaketa zentralizatu bat behar dute,
zeina ordena bermatu eta lege sorta bat ezarriko
korronteak  eta

dituend.  Iusnaturalismoaren

iuspositibismoarenak kontrajarriak dira, azken

2 TOMAS AKINOKOA, Santua, Summia theologica, 11-11, q. 58,
1. art.
3 BONILLA SAUS, Javier, “Aproximaciéon a la obra politica
de John Locke”. Documento de Trabajo No. 23., Montevideo,
2006.

horrek morala eta zuzenbidea bereizten baititu,
eta, bere korronte desberdinetan, defendatzen du
arau juridikoa eta haren funts etikoa desberdinak
izan daitezkeela. Historian zehar sortutako teoria
filosofikoak dira, justiziaren zentzua funtsatu nahi

izan dutenak.

Zuzenbide  naturalak  Giza  Eskubideen
Aldarrikapen Unibertsalarekin jo zuen goia,
1948an. Orduan, estatu subirano bakoitzak
emandako eskubide bat izatetik gizaki guztion
eskubide unibertsala izatera igaro zen, pertsona
guztion duintasun ezin kenduzkoa oinarri
hartzen duena. Eskubide horiek ezartze aldera,
NBEk “Zuzenbide Estatu” bat defendatzen du
ordenamendu-ideal gisa, justizia eta bakea
oinarri izango dituen gizarte bat arautzeko
orduan. Zuzenbide-estatua:  “gobernantza-
printzipio bat, non pertsona eta erakunde
guztiak, (...) estatua barne dagoela, publikoki
promulgatzen diren legeen mende baitaude;
lege horiek berdintasunez betearazten dira eta
independentziaz aplikatzen (...), Dbetiere
honako  printzipio hauek errespetatuta:
botereen bereizketa, parte hartzea erabakiak
hartzerakoan, arbitrariotasun eza, eta

gardentasun prozesala eta legala®”.

4 Doc. S/2004/616, The rule of law and transitional justice in
conflict and post-conflict societies, Report of the Secretary General,
UN, 2004.

NBE-REN IZATEKO ARRAZOIA

Mahatma Gandhi lider bakezalearen hitzetan:
“Ez dago bakerako biderik, bakea da bidea”.
NBE 1945ean sortu zen, Bigarren Mundu
Gerraren ondoren, eta haren xede nagusia bakea
eta nazioarteko segurtasuna bermatzea da

(Nazio Batuen Gutunen 1. artikulua).

“Gizakion eskubide eta betebehar guztiak
gauzatuko badira, bake iraunkorra premisa eta
baldintza da. Ez isiltasunaren bakea, ez
pertsona isilena, isilduena. Askatasunaren
bidezko

bakea -eta, beraz, legeena-,

alaitasunarena, berdintasunarena,
elkartasunarena”s. Izan ere, bakea ez da
indarkeriarik eza bakarrik. Bakea Hirugarren
Belaunaldiko® giza eskubide bat da, besteak beste
honako eskubide hauek biltzen dituena:
ingurune seguruan bizitzeko eskubidea; giza
eskubideak wurratzen dituzten erregimenen
zapalkuntzaren = aurkako  erresistentziarako
eskubidea; estatu guztiei desarmatzea exijitzeko
eskubidea, eta, jakina, justiziarako eskubidea.
Hala da; zuzenbide-estatu bat egotea
ezinbesteko baldintza bada bakea lortzeko,
halako estatu baten oinarrizko printzipioetako

bat hau da: denok justiziarako sarbidea izatea

berdintasun-baldintza bete-betean. Justizia-

5> Bakerako Giza Eskubidea, Zuzendari nagusiaren
adierazpena, UNESCO, 1997.

®  Informazio gehiago VASAKen Giza Eskubideen
sailkapenari buruz, FABRE Fundazioaren dokumentua, 2017,
2-3 of.

administrazioek  gardenak, independenteak,
inpartzialak eta eraginkorrak izan behar dute, eta
betiere inor diskriminatu gabe (Giza Eskubideen
Aldarrikapen Unibertsalaren 10. artikulua,
Espainiako Konstituzioaren = 24. artikulua).
Alabaina, estatuek wustelkeriari eusten diote,
armen fabrikazioa areagotzen dute eta entzungor
egiten dute bakezaleen eta munduan zehar
piztutako gerren biktimen kexen aurrean, haien
benetako zereginetatik oso urruti. Hauek lirateke
zeregin horiek: “baldintzak sortzea justizia
iraunarazteko, baita tratatuetatik eta
zuzenbidearen  beste  iturri

nazioarteko

batzuetatik sortutako betebeharrekiko
begirunea ere””. Garapen Iraunkorrerako 16.
Helburuak (16GIH) nazioarteko azken deia da,
hemendik 2030era bitarte “bidezko gizarte

bakezaleak eta inklusiboak bultzatzeko”.

16 Hisima"
SENDOAK

ETA UTOPIA ERREALITATEA BALITZ?

16GIHak proposatzen du munduko indarkeria
murriztu  behar dela, bereziki haurrek
pairatutakoa (16.1 eta 16.2 xedeak) eta,
horretarako, adierazten du beharrezkoa dela
ustelkeria murriztea (16.5), instituzio
eraginkorrak eta gardenak sortzea (16.6),

oinarrizko askatasunak babestea (16.10) eta

7 Hitzanrrea, Nazio batuen Gutuna, San Frantzisko, 1945.

zuzenbide-estatua eta justiziarako sarbidea
sustatzea (16.3). Zaila dirudi sinesteak 2030.
urtean pertsona guztiek bidezko epaiketa bat
izango dutela; izan ere, 2013tik 2015era bitarte,
espetxean zegoen populazio globalaren % 31k
ez du epaiketarik edo epairik izan. Erdialdeko
Asian, portzentajea % 67ra igotzen da, eta
Latinoamerikan eta Karibean, % 43 da (2005ean
baino % 2 gehiago)®. Oinarrizko eskubideak
babestuko eta justiziarako sarbidea ziurtatuko
bada, lehenbiziko urratsa da pertsona guztiek
identitate juridiko bat izatea jaiotza-erregistro
baten bidez (16.9 xedea). 2010etik 2016ra bitarte,
Saharaz hegoaldeko Afrikan, 5 urtetik
beherakoen % 46 bakarrik erregistratu ziren.
Maila globalean, % 71. 2006an, NBEk
Terrorismoaren aurkako Estrategia Globala
onetsi zuen, baina, kontuan hartuta Agenda
2030a anbizio handikoa dela eta gatazka
armatuak direla nazioarteko kezka handienetako
bat, deigarria da —eta etsigarria— bakea helmuga
duten xedeetako batek ere ez duela proposatzen
espezifikoki nazioarteko konpromiso bat
gerrak desagerrarazi eta haien arrazoiak irmoki
konpontzeko. 2017an, 32 gatazka armatu aktibo
erregistratu ziren (14 Afrikan, 9 Asian, 6
Ekialde Ertainean, 3 Europan eta 1 Amerikan).

% 40 intentsitate handikoak ziren®.

8 GIHei buruzko txostena 2017, PNUD.

? Informazio gehiago: Tixostena: Alerta 2018! Gatazkak, giza
eskubideak eta bakearen eraikuntza:, Universitat Autonoma de
Barcelona, Escola de Cultura de Pau, 2018

NORK ZER EGIN?

NAZIOARTEKO MAILAN

Nazio Batuen Segurtasun Kontseilua
da  nazioarteko  bakearen  eta
segurtasunaren arduradun nagusia,
Batzar Nagusiarekin batera. Gainera,
Bakea Sendotzeko Batzorde, Funts eta Bulegoak
lagundu egiten ditu gerratik bakera igarotzen
diren herrialde zein eskualdeak. Desarme-gaien
da arma nuklearrak eta

Bulegoa lanean ari

suntsipen handiko armak desagerrarazteko.

NAZIO MAILAN

16.4 xedeak ezartzen du murriztu
egin behar dela, hemendik 2030era
bitarte, legez kanpoko armen
trafikoa. 2007an, Armen Merkataritza Legea

onetsi zen Espainian. “Armak Kontrolpean”

kanpainak —Oxfam Intermon, Amnistia
Internazional, @ FundiPau eta  Greenpeace
erakundeek  sustatua- salatzen du o0so

arriskutsua dela armak esportatzea gatazkan

dauden herrialdeetara, eta legearen

aplikazioaren gaineko jarraipena egiten du.

TOKI MAILAN

KTE Sistema juridikoko ofiziozko txanda

Justic_tia funtsezkoa da berdintasuna ziurtatzeko

Gratuita

justiziarako sarbidean. Ezagutu zergatik FABRE

-16GIH testigantzan.

ETA ZUK, ZER EGIN DEZAKEZU?

"Bakea eta justizia oinarri izango dituen

mundu  bat nahi  badugu, adimena
maitasunaren zerbitzura jarri behar dugu

irmoki”, Antoine de Saint-Exupéry.

Haur eta Lehen Hezkuntza

Zer da justizia?, bada inor justiziarako sarbiderik ez

duenik berdintasun-baldintzetan?, zergatik da
garrantzitsua doako justizia?, eta... nola azaldu hori
haurrei? Espainiako Abokatuen Kontseilu Nagusiak
zenbait bideo bizidun sortu ditu, non ofiziozko txandako
“super-abokatu” batzuk haien beharra duten herritarrak

erreskatatzen aritzen diren.

Bakearen definizioa lantzeko, hartu Ayuda en Accién

elkarteak proposatzen dituen ideia batzuk, hala nola

bakearen antzezlana, usoa edo bakearen mugikorra.

Bigarren Hezkuntza eta Batxilergoa

Nazio Batuen Ereduak (MUN, ingelesezko siglak) NBEren
organo nagusietan egiten diren saioen simulazio bat dira.
Ikasle bakoitzak saioan aritzen den ordezkari baten
larruan sartuko da (Afganistangoa, Zimbabwekoa,
Panamakoa...) Saioan, eztabaidan ariko dira NBEren
agendan dagoen gaiei buruz, eta ikerketa, oratoria,
idazketa eta beste “ordezkari” batzuekiko negoziazioa
landuko dituzte. Horrela, arazo globalen gaineko jarrera
kritikoa, tolerantea, enpatikoa eta kontzientea bultzatuko
da. Ezagutu gehiago hemen eta ez dudarik izan ikasle-

talde gehiago inplikatzeko orduan.

MUN horiek praktikan jarri eta gero, landu Filosofian

Rawlsen Justiziaren teoria: gauza lirateke saioa

errepikatzeko Rawlsen “ezjakintasunaren oihala” jarrita?,

